
Orde do 14 de decembro de 2021 pola que se modifica 0 médulo de financiamento do
servizo de axuda no fogar a persoas en situacién de dependencia

Ultima versidn

En uso da competencia exclusiva que o artigo 27.23 do Estatuto de autonomia lle recofiece &
Comunidade Auténoma galega, o Parlamento de Galicia aprobou a Lei 13/2008, do 3 de
decembro, de servizos sociais de Galicia, que define e regula o Sistema galego de servizos
sociais como servizo publico, destinado a garantir a igualdade de oportunidades no acceso &
calidade de vida e a participacion social de toda a poboaciéon, mediante intervencions que
permitan o logro dos obxectivos estratéxicos do sistema. Dentro da estrutura do Sistema
galego de servizos sociais, 0s servizos sociais comunitarios configiranse como servizos de
caracter integrador, constituindose na principal instancia do sistema para o desenvolvemento
de intervenciéns de caracter preventivo, de atencién integral a persoas e familias e de
incorporaciéon social e laboral. Estes servizos comprenden duas modalidades: os servizos
sociais comunitarios basicos e os servizos sociais comunitarios especificos. O artigo 11 da Lei 13
/2008, do 3 de decembro, recolle, na letra f) do seu nimero 1, como unha das funciéns dos
servizos sociais comunitarios basicos, a xestién do servizo de axuda no fogar, asi como a
participacién na xestion das prestacions destinadas a garantir a autonomia persoal e a
atencion @ dependencia, nos termos establecidos na normativa de aplicacién.

Asi mesmo, a Lei 39/2006, do 14 de decembro, de promocién da autonomia persoal e atencién
as persoas en situacion de dependencia, configura, no seu titulo I, o Sistema para a autonomia
e atencion a dependencia como «unha rede de utilizacién publica que integra, de forma
coordinada, centros e servizos, publicos e privados», regula as prestacidns do sistema e prevé
un catalogo de servizos que, de acordo co seu artigo 3, se deben integrar nos sistemas de
servizos sociais das comunidades auténomas, no ambito das competencias que tefien asumidas.

A través do Decreto 99/2012, do 16 de marzo, polo que se regulan os servizos sociais
comunitarios e o seu financiamento, modificado a través da disposicion derradeira primeira do
Decreto 149/2013, do 5 de setembro, polo que se define a carteira de servizos sociais para a
promocion da autonomia persoal e a atencidén as persoas en situacién de dependencia e se
determina o sistema de participacion das persoas usuarias no financiamento do seu custo, e
posteriormente a través do Decreto 148/2014, do 6 de novembro, regulase, entre outros
aspectos, un novo marco para o financiamento dos servizos sociais comunitarios de
titularidade municipal, mellorando aspectos clave para as facendas locais como son a
continuidade e a estabilidade, asi como a economia procesual e consecuente celeridade na
xestién dos pagamentos. Para iso, produciuse un cambio desde un procedemento baseado na
convocatoria anual de subvencions a outro de transferencias de ciclo anual, de acordo co
procedemento que este decreto regula, garantindo, en todo caso, unha transicion que non
prexudique a calidade e a continuidade duns servizos fundamentais prestados 4 cidadania
polas corporacidns locais. Esas transferencias, no caso do servizo de axuda no fogar (SAF) para

persoas en situacion de dependencia valorada e con dereito recofiecido de atencién,
realizaranse de maneira regular en funcién das horas de atencion efectivamente prestadas,
para o cal se empregara un sistema de informacién compartido entre a Xunta de Galicia e as
corporacions locais titulares dos servizos.

O artigo 58 regula o financiamento, pagamento e xustificacion dos servizos de axuda no fogar
para persoas en situacion de dependencia valorada con dereito de atencidn recofecido, e no
numero 2 establece que a Xunta de Galicia, a través do correspondente sistema de informacion
e xestion, calculard as cantidades asignadas as corporacions locais titulares do servizo en
funcion do numero de horas mensuais prestadas d&s persoas con dereito de atencidn
recofiecido no correspondente programa individual de atencion, para o que aplicard o mddulo
de financiamento do anexo Ill. No dito anexo lll, letra A), o mdédulo de financiamento que se
aplicara fixase en 9,7 € por hora efectiva de atencién xustificada as persoas con programa
individual de atencién de servizo de axuda no fogar.

A disposicion adicional primeira do Decreto 99/2012, do 16 de marzo, no seu punto primeiro,
autoriza a persoa titular da conselleria competente no Sistema galego de servizos sociais para
modificar, mediante orde, a estrutura e as contias dos modulos de financiamento recollidos no
anexo lll e no artigo 47 deste decreto, coa finalidade de adaptalos ao desenvolvemento da
efectividade do dereito as prestacidons de dependencia conforme o previsto na disposicion
derradeira primeira da Lei 39/2006, do 14 de decembro, e & normativa reguladora das
titulaciéns universitarias e titulos e cualificacidéns profesionais, asi como as variacions do indice
de prezos de consumo galego. Con base na dita autorizacion ditouse a Orde do 31 de maio de
2016 pola que se modificou o médulo de financiamento do servizo de axuda no fogar a persoas
en situacion de dependencia.

De conformidade coa modificacién, a achega da Xunta sera igual a diferenza entre o custo do
servizo, declarado pola corporacién local na xustificacién e avaliacién do proxecto anual de
servizos sociais mais recente dispofiible, menos o importe da participacién da persoa usuaria
no custo do servizo, por hora efectiva de atencidén xustificada a persoas con programa
individual de atencién de servizo de axuda no fogar. En todo caso, a achega por parte da Xunta
de Galicia serd dun maximo de 9,7 € por hora efectiva de atencién xustificada a persoas con
programa individual de atencion de servizo de axuda no fogar.

Durante o tempo transcorrido desde a publicacién do Decreto 99/2012, do 16 de marzo, e da
Orde do 31 de maio de 2016, o custo que afrontan os servizos sociais comunitarios para a
prestacién do servizo de axuda no fogar, tanto no prezo por hora de servizo como no volume
de persoas que o estdn a recibir, foise incrementando paulatinamente. Este aumento sostido
dos custos require dunha nova modificacién que garanta a estabilidade do financiamento do
Sistema galego de servizos sociais, no que atinxe aos orzamentos das entidades locais.

Para asegurar que o servizo de axuda no fogar sexa ofrecido en condiciéns 6ptimas coa
homoxeneidade desexable e chegue a todas as potenciais persoas usuarias en toda Galicia, a
través desta orde, é preciso revisar o financiamento do servizo e actualizar a participacién da
Xunta de Galicia no seu financiamento.

Na sua virtude, en uso das facultades que tefio atribuidas pola Lei 1/1983, do 22 de febreiro, de
normas reguladoras da Xunta e da sua Presidencia; polo Decreto 99/2012, do 16 de marzo, polo
que se regulan os servizos sociais comunitarios e o seu financiamento, e polo Decreto 2016
/2020, do 3 de decembro, polo que se establece a estrutura organica da Conselleria de Politica
Social,

RESOLVO:

Artigo unico. Modificacion do anexo Ill do Decreto 99/2012, do 16 de marzo, polo que se
regulan os servizos sociais comunitarios e o seu financiamento

Modificase o anexo lll, letra A), do Decreto 99/2012, do 16 de marzo, que queda redactado da
seguinte maneira:

«Criterios para o financiamento do servizo de axuda no fogar (SAF):

A) Garantia de financiamento da renovacién anual do servizo de axuda no fogar para persoas
valoradas como dependentes con dereito de atencidn recofiecido na correspondente
resolucion do programa individual de atencion.

1. Mddulo econdmico que se vaia aplicar: a achega da Xunta sera igual & diferenza entre o
custo do servizo, declarado pola corporacion local na xustificacion e avaliaciéon do proxecto
anual de servizos sociais mais recente dispofiible, menos o importe da participaciéon da
persoa usuaria no custo do servizo, por hora efectiva de atencién xustificada a persoas con
programa individual de atencion de servizo de axuda no fogar.

En todo caso, a achega por parte da Xunta de Galicia por cada hora efectiva de atencion
xustificada a persoas con programa individual de atencion de servizo de axuda no fogar sera
dun maximo de:

- 11,00 euros/hora durante as anualidades 2021 e 2022.
- 11,50 euros /hora durante a anualidade 2023.
- 12,00 euros /hora na anualidade 2024 e seqguintes.

2. Para os efectos do disposto no segundo paragrafo do punto 1, considérase custo do
servizo declarado pola corporacion local na xustificacién e avaliaciéon do proxecto anual de
servizos sociais mais recente dispoiible o correspondente a ultima xustificacién do proxecto
anual de servizos sociais cursada e admitida na aplicacién https:planconcertado.xunta.es. A
este respecto, terase como referencia de custo do servizo ata o 30 de xufio do exercicio
corrente o declarado na xustificacion e avaliacion do proxecto anual de servizos sociais
relativo a dous exercicios anteriores ao corrente e, a partir do 1 de xullo do exercicio
corrente, o declarado na xustificacién e avaliacién do proxecto anual de servizos sociais
relativo ao exercicio anterior.

3. Para os efectos do disposto no segundo paragrafo do punto 1, considérase importe da
participacion da persoa usuaria no custo do servizo, por hora efectiva de atencién xustificada
a persoas con programa individual de atenciéon de servizo de axuda no fogar, o determinado
na correspondente resolucién de aprobacion do dito programa individual de atencion en
aplicacién do Decreto 149/2013, do 5 de setembro, polo que se define a carteira de servizos
sociais para a promociéon da autonomia persoal e a atencion as persoas en situacion de
dependencia e se determina o sistema de participacion das persoas usuarias no
financiamento do seu custo, en proporcién ao nimero de horas efectivamente prestadas
mensualmente».

Disposicidn transitoria Unica. Aplicacién do mdédulo de financiamento na anualidade 2021

Para cumprir coa garantia do financiamento da renovacién anual do servizo de axuda no
fogar para persoas valoradas dependentes con dereito de atenciéon recofiecido na
correspondente resolucidn de aprobacion do programa individual de atencion en condicidns
de igualdade e homoxeneidade durante todo o exercicio 2021, a actualizacién do médulo
para este ano ata o maximo de 11 euros/hora, terd efectos desde o 1 de xaneiro de 2021. Para
estes efectos revisaranse as liquidacions trimestrais realizadas ds corporacions locais con
anterioridade a entrada en vigor desta orde correspondentes ao ano 2021 e realizaranse as
transferencias das cantidades complementarias que correspondan en funcién das horas de
atencién que fosen efectivamente prestadas e rexistradas no Sistema de informacion e
xestién a que se refire o artigo 58 do Decreto 99/2012, do 16 de marzo.

Disposicion derradeira primeira. Habilitacion competencial

Autorizase a persoa titular da direccién xeral con competencias en materia de dependencia
da Conselleria de Politica Social para ditar os actos e instrucidns que sexan necesarios para o
desenvolvemento e aplicacién desta orde.

Disposicion derradeira segunda. Entrada en vigor

Esta orde entrara en vigor o dia sequinte ao da sua publicacion no Diario Oficial de Galicia.
Santiago de Compostela, 14 de decembro de 2021
Fabiola Garcia Martinez

Conselleira de Politica Social

